
   UNMIK                                                                                                              

Institucionet e përkohshme të vetqeverisjes

Privremene institucije samoupravljanja
PROVISIONAL INSTITUTIONS OF SELF-GOVERNMENT

QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

VLADA KOSOVA/ MINISTARSTVO POLJOPRIVREDE, SUMARSTVA I RURALNOG RAZVOJA

GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT

Duke u bazuar në neni 1.3 pika (d) Rregulloren e UMNIK-ut nr. 2001/19 të datës 13 shtatorë 2001 Mbi Degën e Ekzekutivit të Institucioneve të Përkohshme të Vetëqeverisjes në Kosovë, dhe nenit 31 Ligji për Veterinari Nr. 2004/21  të datës 30.07.2004,

Ministri i Ministrisë së Bujqësisë, Pylltarisë dhe Zhvillimit Rural,
Nxjerr:
UDHËZIM ADMINISTRATIV MA-NR. 18/2007

 Për aktivitetet profesionale veterinare në Odën e Veterinarëve të Kosovës
Neni 1

Qëllimi

(1) Me këtë udhëzim administrativ përcaktohet bashkëpunimi ndërmjet Ministrisë së Bujqësisë, Pylltarisë dhe Zhvillimit Rural - (MBPZHR), përkatësisht Agjencionit të Veterinarisë dhe Ushqimit të Kosovës - (AVUK) dhe Odës së Veterinarëve të Kosovës (OVK) për aktivitetet profesionale veterinare.

(2) Oda e Veterinarëve të Kosovës do të funksionojë në bazë të Ligjit për Veterinarinë, këtij udhëzimi administrativ dhe Statutit të saj.
Neni 2

Aktivitetet profesionale veterinare

(1) Aktivitetet profesionale përbëhen nga aktivitetet veterinare publike dhe private.

(2) Aktivitetet veterinare publike i ushtron AVUK –si autoritet kompetent në bazë të legjislacionit në fuqi.

(3) Aktivitetet veterinare private i ushtrojnë veterinarët privat nëse : 

             1. posedojnë diplomën për kualifikimin superior profesional–doktor i mjekësisë veterinare,


2.  posedojnë liçensën për aktivitete – praktikë veterinare të lëshuar nga MBPZHR,


3.  emri i tij është regjistruar në Regjistrin e Veterinarëve.

Neni 3

(1) Përjashtimisht nga dispozitat e nenit 2 të këtij udhëzimi administrativ, Ministri i  Ministrisë së Bujqësisë, Pylltarisë dhe Zhvillimit Rural me propozimin e AVUK-ës mund të liçensojë edhe teknikët e veterinarisë për kryerjen e disa aktiviteteve sekondare veterinare.

(2) Në liçensë do të përcaktohen aktivitetet sekondare veterinare, në përputhje me Ligjin për Veterinarinë.

(3) Aktivitetet veterinare nga paragrafi 1 dhe 2 i këtij neni, tekniku i veterinarisë mund t’i ushtrojë vetëm nën mbikëqyrjen e veterinarit të liqensuar.

(4) Për teknikët e licencuar të veterinarisë, MBPZHR - AVUK do t’a  hartojë regjistrin dhe një kopje të tij do t’ia dërgojë OVK-ës.

(5) Praktikat  private veterinare, të licencuara janë të obliguara që t’i angazhojnë vetëm teknikët e veterinarisë të cilët janë të licencuar nga MBPZHR dhe janë në regjistrin e MBPZHR-ës-AVUK-ës.
Neni 4

Aktivitetet private veterinare

(1) Ushtruesi i aktiviteteve private veterinare ka këto të drejta :

1.   në marrëveshje me pronarin e kafshës ose punëdhënësin, mund të kompensohet për kujdesin mjekësor veterinar të cilin e kryen ndaj kafshës,

2.   sipas nevojës për trajtimin e kafshës pronarit të saj t’i shes vetëm barna të autorizuara nga AVUK si autoritet kompetent,

3.   t’i përshkruaj recetën pronarit të kafshës për blerjen e barnave dhe produkteve   

      mjekësore veterinare në barnatore veterinare të licencuara,

4.   të furnizohet me produkte mjekësore veterinare nga distributorët e autorizuara nga 

      autoriteti kompetent,

5.   të refuzojë kryerjen e kujdesit mjekësor veterinar nëse puna që duhet të kryhet nuk  është në pajtim me kërkesat e kualifikimit profesional të veterinarit ose është në   kundërshtim me dispozitat e legjislacionit në fuqi dhe në rastet tjera – të përcaktuara me legjislacionin në fuqi si mossigurimi i kushteve të sigurta të punës nga pronari i kafshës apo edhe në raste të tjera të përcaktuara me ligj.

(2) Teknikët e licencuar të veterinës mund të kompensohen nga pronarët e kafshëve për shërbimet që ata i ofrojnë nën mbikëqyrjen e veterinarit të licencuar.

(3) Oda e Veterinarëve të Kosovës obligohet që të përcaktojë çmimin e shërbimeve për aktivitetet private veterinare.

(4) Çmimorja duhet të jetë e vendosur në vend të dukshëm në praktikat veterinare private.

(5) Aktivitetet private veterinare duhet të kryhen në pajtim me Kodeksin e Etikes Veterinare       

(6) Oda e Veterinarëve të Kosovës është e obliguar që në afat prej 60 ditësh - nga dita e hyrjes në fuqi të këtij udhëzimi administrativ zyrtarisht t’a publikojë Kodeksin e Etikës Veterinare.

Neni 5

  Aktivitetet publike veterinare
(1) Aktivitetet publike veterinare do t’i kryej AVUK sipas planit dhe strategjisë për parandalimin, luftimin,  diagnostifikimin dhe eradikimin e sëmundjeve të kafshëve.

(2) Për kryerjen e aktiviteteve publike veterinare, AVUK do të kontraktojë praktikat private veterinare me të cilat me kontratë do t’i përcaktojë kushtet, kohën e kryerjes së aktiviteteve dhe çështje të tjera.
Neni 6

Shkelja e detyrimeve

(1) Në rast se konstatohet se veterinari i licencuar apo tekniku i veterinës shkelin detyrimet e kontraktuara dhe ato te përcaktuara me ligj, AVUK si autoritet kompetent në mënyrë të njëanshme  për këtë do t’a shkëputë kontratën e bashkëpunimit, do ta pezullojë dhe  marr liçensen dhe për shkelje të rënda – mos raportim, falsifikim të dokumentacionit zyrtar e tjera do t’a iniciojë procedurën gjyqësore në organet e drejtësisë.

(2) Për veprimet nga paragrafi 1 i këtij neni, AVUK do t’a njoftojë Odën e Veterinarëve të Kosovës.

Neni 7

(1) Në rastet emergjente kur kërkohet veprim i shpejtë, me qëllim të ruajtjes së shëndetit publik dhe shëndetit të kafshëve Oda e Veterinarëve të Kosovës dhe të anëtarësuarit në te janë të obliguar që t’i përgjigjen  në çdo kohë ftesës dhe urdhrit të autoritetit kompetent për mobilizim dhe veprim të menjëhershëm.

(2) Veprimi nga paragrafi 1 i këtij neni bëhet me kompensim, nëse për këtë Autoriteti Kompetent arrin që të sigurojë buxhet shtesë nga Buxheti i Kosovës.

(3) Mos përgjigja në ftesën dhe urdhrin e Autoritetit Kompetent për veprimet nga paragrafi 1 i këtij neni do të sanksionohet sipas legjislacionit në fuqi.

Neni 8

(1) Për zbatimin e këtij udhëzimi administrativ, Kryeshefi Ekzekutiv i  AVUK-ës mund të nxjerr vendime me të cilat do të rregullohen çështjet të cilat nuk janë të rregulluara me këtë udhëzim administrativ.

(2) Për zbatimin e këtij udhëzimi administrativ, AVUK mund të lidhë memorandum të mirëkuptimit me OVK, me të cilin do të rregullohet çështja e anëtarësisë, përqindja, mënyra, afati i pagesës dhe çështje të tjera.
Neni 9

Hyrja në fuqi

  Ky udhëzim administrativ hyn në fuqi  ditën e nënshkrimit.

Prishtinë____________2007
          

                                                                        Ministria e Bujqësisë, Pylltarisë dhe Zhvillimit Rural









     Zëvendësministri, 








                  Z. Tomë Hajdaraj

                                                                                                       _______________

